
				এই পাতাটির মুদ্রণ সংশোধন করা প্রয়োজন। 
କନ୍ଧଙ୍କି কৃষিতত্ত্ব ।
এক ফুট অন্তর অন্তর এক একটা খণ্ড রোপণ করিবে। ঐ সকল খণ্ড রোপণ করিবার সময় বিশেষ সাবধান হইতে হইবে। অন্ধুরা যেন মৃত্তিকার নীচে প্ৰবিষ্ট না হয় এবং না। ভাঙ্গে । ስ'
উক্ত প্ৰণালীতে রোপিত চারা সকল অৰ্দ্ধ ফুট উচ্চ হইলে এক একটা গাছের নিকটে বাঁশের অথবা অন্য কোন বস্তুর এক একটী শক্ত শলা পুতিয়া দিবে। শলার মাথা উপরের আচ্ছাদন টাটীর সহিত সংলগ্ন হওয়া আবশ্যক। কাঁচ, উলুখড় কৰ্ত্তন করিয়া শুষ্ক করিয়া রাখিবো। ঐ খাড় দ্বারা পানের গাছ শলার সহিত বান্ধিয়া দিবে, ক্ৰমে গাছ বড় হইতে থাকিবে, ক্ৰমে বান্ধিয়া দিতে হইবে, অতিশয় শিথিল করিয়া বান্ধা আবশ্যক । বন্ধন শক্ত হইলে গাছ বাড়িবে না। ক্রমে ঐ শলা বহিয়া উপরের আচ্ছাদন টাটার সহিত গাছের মাথা লগ্ন হইলে গোড়ার দিকের যে সকল পত্ৰ খাবার যোগ্য হয় তাহা আস্তে अitरठ छिद्धिशां ब्लश्gत् ।
তদনন্তর গাছের কােণ্ড টানিয়া গোড়ায় কুণ্ডলী করিয়া জড়াইয়া দিয়া তাহার উপর নরম মৃত্তিক চাপা দিয়া রাখিবো। ক্রমে গাছ বদ্ধিত হইবে ক্ৰমে এই প্রকারে গোড়ার পত্ৰ গ্ৰহণ করিয়া জড়াইয়া দিতে হইবে। প্ৰতিবার এক এক ফুট করিয়া জড়াইয়া দেওয়া কৰ্ত্তব্য।
ক্ষেত্রে ঘাস ও জঙ্গল না হয়, সৰ্ব্বদা এরূপ দৃষ্টি রাখিবে। ঘাস বা জঙ্গলের অন্ধুর দেখিলে তৎক্ষণাৎ পরিষ্কার করিবে। প্রতিমাসে গাছের গোড়ায় চূৰ্ণবৎ মৃত্তিক এবং খৈল দিতে হয়। ক্ষেত্রের মৃত্তিকা প্রতিমাসে খনন করিয়া চূৰ্ণবৎ করিয়া রাখিতে হইবে, প্রতিবৎসর একবার সমুদয় ক্ষেত্রে নূতন মৃত্তিকা তুলিয়া দিতে হয়। বৎসরান্তে কাৰ্ত্তিক মাসে চতুর্দিকের টাটী এবং উপরের আচ্ছাদন নূতন করিয়া দেওয়া আবশ্যক।
একবার ক্ষেত্ৰ প্ৰস্তুত করিয়া যত্নপূর্বক রক্ষা এবং সময়ে সময়ে কৰ্ত্তব্যকৰ্ম্ম করিলে অনু্যন আট বৎসর ঐ ক্ষেত্র হইতে সমভাবে পান প্ৰাপ্ত হওয়া যায়। নূতন পান সুস্বাদু নয়, পুরাতন পত্র সকল সুস্বাদু। হিন্দু ও মুসলমান সকলেই অন্ততঃ আহারান্তে ইহা ভক্ষণ করে। কেবল হিন্দু বিধবার। ইহা ভক্ষণ করা নিতান্ত নিষিদ্ধ। কেবল এই পত্র ভক্ষণ করা যায় না। চুৰ্ণ, খন্দির, সুপারী সহকারে চর্বণ করিয়া ভক্ষণ করিতে হয় ।











[image: ]

[image: ]

'https://bn.wikisource.org/w/index.php?title=পাতা:কৃষিতত্ত্ব_-_নীলকমল_লাহিড়ী.pdf/১০২&oldid=728363' থেকে আনীত


				
			

			
			

		
		
		  
  	
  		 
 
  		
  				১৩:১৫, ২৬ মার্চ ২০১৭ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৩:১৫টার সময়, ২৬ মার্চ ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








